
Краток вовед во вексилологијата
A Brief Introduction to Vexillology

Александар Гижаровски Aleksandar Gižarovski

Вексилологијата е наука за знамињата. Оваа 
дисциплина вообичаено се смета за гранка на 
хералдиката, иако вексилологијата може да вклучува 
и историја и психологија, меѓу другите дисциплини. 
Тој што ги проучува знамињата се нарекува 
вексилолог, додека некој кој дизајнира знамиња е 
вексилограф. Вексилографите се често членови 
на хералдички организации, користејќи го своето 
хералдичко познавање со цел дизајнирање знамиња 
со значење.

Терминот вексилологија е создаден во 1950-тите 
години од вексилологот Витни Смит (Whitney Smi-
th), кој дотогаш работел без специфичен термин за 
неговата дејност. Деривиран е од латинскиот збор 
vexillium. Vexillium е специфичен тип на знаме, и 
за разлика од модерните знамиња, наменет е да се 
закачи вертикално и да се носи на копје, наместо да 
се закачи на јарбол. Терминот vexillium бил исто така 
користен во римски времиња да се опише група на 
луѓе собрани околу знаме.

Значаен дел од вексилологијата е истражувањето 
историски знамиња и анализата на симболите и 
боите користени кај знамињата. Многу знамиња 
имаат значаен број на сличности, како што е 
случај со знамињата на скандинавските нации, 
каде што сите носат свои верзии од нордичкиот 
крст во разни бои. Исто така, користењето 
слични комбинации на бои од страна на сродни 
народи е доста често. Најубав пример имаме во 
словенските држави, каде што огромен процент 
имаат црвена, бела и сина боја (пред сè поради 
влијанието на руското знаме). Црвената, белата 
и сината боја се појавуваат и во знамињата на 
многу поранешни англиски колонии, додека 
знамињата на муслиманските нации често 
содржат зелена боја, боја асоцирана со исламот. 
Африканските нации, пак, претпочитаат 
комбинации од зелена, жолта и црвена боја.

Истражувачите во полето на вексилологијата 
ги проучуваат начините на кои знамињата се 
користат од цивили, влади и воени организации 
на земја и на море. Знамињата може да се 
користат да пренесат порака, како што е 
случај со семафорните знамиња на бродовите, 
а тие можат и да бидат значајни симболи на 
национална гордост. Некои вексилолози се 
интересираат за психолошката врска меѓу 
луѓето и нивните знамиња, проучувајќи како 
луѓето реагираат на слики од нивното знаме, 
како  и за правилата за внимателност при 
ракување со знаме кои се користат од страна на 

Vexillology is 
the study of flags. 
This discipline is 
usually considered 
a branch of her-
aldry, although it 
may include histo-
ry and psychology, 
among other disciplines. A person who studies flags is 
called a vexillologist, while the one designing flags is 
a vexillographer. Vexillographers are often members 
of heraldic organizations, using their knowledge in 
order to design heraldic banners that have a meaning.

The term Vexillology was coined in the 1950s by 
the vexillologist Whitney Smith who had worked 
previously without a specific term for his activities. It 
is derived from the Latin word vexillium. Vexillium 
is a specific type of flag, and unlike modern flags de-
signed to hang vertically from a cross-piece carried on 
a spear or pole.The term “vexillium” was also used in 
Roman times to describe a group of people gathered 
around a flag.

An important part of Vexillology is the re-
search of historic flags, and the analysis of 
symbols and colors used in flags. Many flags 
have a significant number of similarities, as is the 
case with the flags of the Scandinavian nations, 
which all carry their own versions of the Nordic 
Cross in various colors. Also, the use of similar 
combinations of colors by related nations is quite 
frequent. We have a best example in the Slavic 
countries, where a large percentage of them have 
red, white and blue (due to the impact of the 
Russian flag). Red, white and blue colors appear 
in the flags of many former English colonies, 
while the flags of Muslim nations often contain 
the green colour associated with Islam. African 
nations meanwhile, preferred combinations of 
green, yellow and red.

Researchers in the field of vexillology exam-
ine the ways in which flags are used by civilian 
governments and military organizations on the 
ground and at sea. Flags can be used to convey a 
message, as is the case with semaphore flags, and 
they can also be important symbols of national 
pride. Some vexillologists are interested in the 
psychological relationship between people and 
their flags, studying how people react to images 
of their flag and the cautious rules for handling 
the flag used by many nations.

Vexillology may seem like a hidden, obscure 

многу нации.
Вексилологијата може да изгледа како 

многу затскриена, нејасна наука, меѓутоа 
таа е многу важна. Лошо дизајнирано 
знаме може да испрати нејасна порака или 
да засрами еден човек, организација или 
држава кого/која треба да го/ја претставува, 
додека добро дизајнирано знаме цврсто 
пренесува порака и останува во сеќавање.

Како се појавиле знамињата
Првите знамиња, најверојатно, се 

користеле за подобра координација меѓу 
војниците на бојните полиња. Со голема 
сигурност може да се каже дека некоја 
форма на тоа што го нарекуваме знаме 
(вексилоид, парче текстил прикачено на 
копје) за прв пат била користена во Индија и 
во Кина. Најрани примери за вексилоиди се 
тие на Ахеменидското царство, на Римската 
империја или, пак, змејскиот стандард кај 
Сарматите. И Александар Македонски го 
користел сонцето од Кутлеш на вексилоиди кои го 
претставувале неговото царство.

Во текот на средниот век, знамињата станале еден 
вид на хералдичка алатка во битките, овозможувајќи 
полесно да се идентификува еден витез само гледајќи 
го дизајнот на штитот или знамето што го носел. Дури 
во доцниот среден век, градовите држави и комуните, 
како што е Старата Швајцарска Конфедерација, исто 
така почнале да ги користат знамињата како воени 
симболи. Полковските знамиња за одделни воени 
единици почнале да се користат дури во раниот 
модерен период.

Почнувајќи од 17 век, при врвот на ерата 
на пловењето, било вообичаено, а подоцна и 
задолжително за бродовите да го истакнуваат 
своето знаме. Подоцна, овие знамиња еволуирале во 
државните и поморските знамиња на денешницата.

Користењето на знамињата надвор од државен и 
воен контекст почнува со појавата на националистички 
движења при крајот на 18 век. Најраните 
државни знамиња потекнуваат од тој период, 
а во текот на 19 век станало вообичаено секоја 
суверена и независна држава да воведе свое 
државно знаме.

Фељтон
Во понатамошните броеви ќе анализираме 

конкретни државни знамиња (или сродни групи 
од знамиња), нивната историја, еволуција и 
начини на користење. За почеток ќе се осврнеме 
на најстарите и најпознати државни знамиња. Ќе 
ја раскажеме приказната за знамето на Данска 
(првпат користено во 1219 година), за генезата 
на британското знаме и други.

science, but it is very important. A badly 
designed flag may send unclear messages 
or ashame a person, organization or coun-
try who/which it represents, while a well 
designed flag firmly transmitts a message 
and remains in memory.

How flags appeared
The first flags were probably used for 

better coordination between troops on 
the war fields. With great confidence we 
can say that some form of what we call 
flag (vexilloid, a cloth attached to a mast) 
was first used in India and China. Earliest 
examples are those of vexilloids in the 
Achaemenid Empire, the Roman Empire, 
or the dragon standard of the Sarmatians. 
Alexander of Macedon used the Vergina 
Sun on vexilloids which represented his 
Empire.

During the Middle Ages, flags have 
become a kind of heraldic tool in battles, 

making it easier to identify a knight by just watching 
the shield design or the flag he wore. Even in the late 
Middle Ages, city states and communes, as in the old 
Swiss Confederation, also began to use flags as war 
symbols. Regimental flags for individual military 
units began to be used in the early modern period.

Starting from the 17th century at the peak of the 
era of sailing it was common, and later required, for 
a ship to emphasize its flag. Later, these flags evolved 
to the public and maritime flags of today.

The use of flags outside the government and mili-
tary context begins with the emergence of national-
ist movements in the late 18th century. The earliest 
state flags come from that period and during the 19th 
century it became common for every sovereign and 
independent state to introduce its own national flag.

Feuilleton
In subsequent issues we will further analyse specif-

ic state flags (or related groups of flags), their history, 
evolution and rules of 
use. To begin with we 
will address the old-
est and most famous 
national flags. We 
will tell the story of 
the flag of Denmark 
(first used in 1219), 
we will discuss the 
genesis of the British 
flag, and more.


